
Firaisana amin’i Kristy

Nofongoran’ny fahafatesana i Jesosy
mba ho tafaray aminAndriamanitra
mandrakizay isika.

Manambara ny
Tenin'Andriamanitra
Dries Du Plessis Dries Du
Plessis

" Fa izay miray amin'ny Tompo kosa dia
fanahy iray aminy." ( 1 Korintiana 6:17 )

Ny teny hoe "nikambana" dia tsy amin'ny fotoana lasa fa
amin'ny fotoana ankehitriny mitohy. Amin'ny teny hafa, dia
"izay mifikitra amin'i Jehovah mandrakariva dia iray Aminy".
Misy firaisana ara-panahy amin’Andriamanitra izay mifanitsy
amin’ny firaisana ara-bata eo amin’ny lehilahy sy ny
vehivavy. Izany no lazain’ny Soratra Masina. Tena misy
tokoa izany, tena akaiky, ka afaka mifikitra
amin’Andriamanitra ny mpino mba ho iray Aminy.

Tahaka ny maha-iray an'i Jesosy amin'ny Ray, dia toy izany
koa no ahafahan'ny mpino ho iray amin'ny Zanaka. "lzay

miray amin'ny Tompo dia fanahy iray." Tiako ny manamafy
indray fa tsy trangan-javatra iray amin'ny vanim-potoana
lasa. Fanomezana mitohy izany: “Izay mifikitra amin'i
Jehovah mandrakariva”. Niaina tamin’ny firaisana tsy tapaka
tamin’ny Ray i Jesosy. Raha efa tapaka ny firaisana, izay tsy
nisy hatramin’ny hazo fijaliana, dia hamoy ny Ainy lzy. Ary
izaho sy ianao, amin'ny maha-mpino, dia tsy miaina afa-tsy
raha miaina ao anatin'ny firaisana mandrakariva amin'i
Jesosy Kristy, Zanaka. Miaina ao Aminy, dia fanahy iray
isika.

Ny asa voalohany ataon'ny fanahin'olombelona dia ny
firaisana amin'Andriamanitra. lo no hany ampahany amin’ny
olombelona afaka miray mivantana amin’Andriamanitra. Ny
tombon-tsoa lehibe ananantsika amin’ny fanahintsika dia ny
firaisana sy ny fiombonana amin’Andriamanitra.

Tsy maintsy miaina amin’ny firaisany amin'i Kristy ny mpino,
tahaka ny niainan'i Kristy tamin’'ny Firaisany tamin'ny Ray.
Miankina amin’ny fiainana isika, isaky ny mandeha, amin'ny
firaisantsika amin'i Kristy. Aza matoky ny traikefa omaly ho
an'ny anio.

Misaotra Anao, Jesosy 0, noho ny Asanao teo amin’ny hazo
fijaliana. Manambara aho fa miaina ao amin'ny firaisan'i
Kristy — ary fanahy iray isika. Notapahin'i Jesosy ny
fahafatesana mba hikambanako amin‘Andriamanitra
mandrakizay, amin'ny anaran'i Jesosy Kristy, Amena.

Derekprince.com



Fivoriana fampaherezam-panahy & :' b o]
Fandikana: WD-BO97-151-MLG e

Nohavaozina farany: 10 Oct 2026

Tranokala: Derekprince.com/mg/resources

"Ny teny fototra:
famaritana. Rehefa maty
Jesosy, dia maty koa
aho. Rehefa nalevina lzy,
dia nalevina koa aho.
Rehefa nitS8angana lzy, <=
dia nitsangana koa aho.
~ Rehefa mino izany aho,
dia mandray ny
fahamarinana avy
amin'Andriamanitra
amin'ny finoana."

